
Ordiziko Garagunearen,
Gureak Eguneko Zentroko
kideek Ni zu bezala hitzaldia
eskaini zuten osteguna eguer-
dian Manuel Lekuona Kultur
etxean. Haien harremanak
nolakoak diren eta nola izatea
gustatuko litzaekeen azaldu
zieten bertaratutako guztiei.

“Ez gara umeak, helduak
gara eta horrela tratatuak izan
nahi dugu. Eskubideak eta
betebeharrak ditugu. Ez gara
ezberdinak, zuek bezalakoak
gara...,” horrela islatu zuten
euren bizipen pertsonalen adi-
bideak emanaz. Helburua ber-
dintasunera iristea. •

“Ni ez naiz
ezberdina”

txintx rri
870. zk. 

14 herritarrek
kontratua izango
dute, enplegu
sustapen
programari esker 

Andatza plaza
hartuko du 

Ostadarreko
emakumeek eta
kadeteek helburua
lortu zuten

www.txintxarri.info

Txanpi eta Ortega zinegotziak konpostategian eta San Markos-eko lehendakaria Parisen prentsaurrekoan.

Italiara bixita
Ricardo Ortega eta Txanpi Baztarrika zine-
gotziak asteazkenean iritsi ziren Italia Ipa-
rraldetik, lau egunetan atez ateko
bilketaren aitzindarien eskutik sistema
honen nondik norakoak ezagutu eta gero.
San Markos eta Debagoieneko Mankomu-
nitateetako 42 laguneko ordezkaritza zaba-
la joan da Italiara, tartean lau alkate, 15
zinegotzi, udal teknikariak, herrietako pla-
taformetako ordezkariak eta kazetariak.
Asteleheneko Txintxarrian bidaiari buruzko
erreportaje luzea argitaratuko dugu. •

Kirol
eskaintza

zabala
Buruntzaldean 

Buruntzaldeko kirolde-
gietako ikastaroetan
eskaintza anitza da, eta
kirol jardueraren batean
aritzeak dakartzan onu-
rak handiak. Veronica
Gonzalez Fitnesseko
irakaslearekin hitz egin
dugu, kirolaren onurak
ezagutzeko. /4-5

Ricardo Ortega eta Txanpi Baztarrika zinegotziak,
Piamonte eta Lonbardia eskualdetan izan dira 

lau egunetan atez ateko bilketa sistema ezagutzen 

Sentimendu eta bizipen ugari  azaldu ziren ostegunean Ordiziako Garaguneko kideek kultur etxean eskainitako hitzaldian.



Eskaintza
immobiliarioak
• Apartamentu bat alokatzen dut
ekainetik aurrera Cala de Fines-
trat herrian. 2 logela, egongela, bi
komun eta sukaldea ditu. Urbani-
zazioak igerilekua eta paddel pista
ditu eta hondartza 150 metrotara
du.Tel.: 667 731 456.

• Garajeko marra bat alokatzen
da Hipodromo etorbidea 6ko
azpian, 111. marra da, auto baten-
tzako. Interesatuek deitu telefono
zenbaki hauetara: 943 36 14 50
edo 687 851 713, Bixente.

Salerosketak
• Garage bat alokatzen da Liber-
toko eraikinean, interesatutak
deitu 667 812940 telefonora

• 50 cc. Suzuki motorra salgai
dago 250 eurotan. Motorrean ibil-
tzeko negurako funda 90 eurotan

eta Pro Form kirol makina elipti-
koa 350 eurotan. Interesatuta
dagoena 606391998 telefono
zenbakira deitzea du eta Olatzen-
gatik galdetu.

• Motorra duen aulki gurpilduna
salgai. Oso gutxi erabilia.Tel.:
687659261

Lan-eskariak
• Baserrian lan egiteko, mendia
edo basoak garbitzeko edo igel-
tsero lanak egiteko mutil bat
eskaintzen da. Harremanetarako
zenbakia, 677 593 772.

• Neska eskaintzen da garbiketa
lanetarako (etxe, jatetxe, taber-
na...) eta haur eta helduen zainke-
tarako.Telefono zenbakia: 677 383
414 edo 663 311 865

• Lasarteko neska gaztea eskain-
tzen da abuztuan lana egiteko,
umeak zaintzen. Harremanetara-
ko zenbakia, 677 823 141.

hau eta bestea

Azoka txikiaZorion-agurrak

�������������	�
����������	��
��	��
������	�������	���������������
����
����������������������������	�	�����������
�  ���!���������
���������������������	���
�"�
���#�	��$�%��� &'&
��	����	������
��&���������	������
��(���(�

�)������&*�$�������������	�
�+�,	�-������)������&*�$�����������������	��������	��
��%$�����
�-���)������&*�$.�������)������&*�$&

������������	������	�	�����������	�����������������	����	����������		�����������������	�������	���������	��	��������������

� � � � � � � � � � � � � � � � � � � � � � � � 	 � � � � � 	 � � 	 � � � � � � 	 � �

�/'�����	��
�����
�����
��0�+�
��$��%����������� �����	�

����
����
�����1%�	�

Agur guztioi, nire azken zuta-
bea delako, udarako oporrak
hartu baino lehenago (oker ez
banago). Zutabegile gisa,
kontuz!!! ... Lanean jarraituko
baitut nire "betiko" gauzetan. 

Agur urtean zehar jasan-
dako estres gaiztoari, laster
San Pedroko festak datozela-
ko eta erlaxatzeko aukera ona
dakartelako.

Agur Erreala Ligako Biga-
rren Mailan izateari, Lehe-
nengo Mailara bueltatuko
delako behingoz eta Cham-
pions League-an sartu laster
(ni ez naiz oso futbolzalea
baina).

Agur pentsamendu
gipuzkoar negatiboari, bes-
teak bezain handiak garelako
eta aurrera egiteko indarra
dugulako.

Agur autoen gidariak
autoak nahi duten lekuan
aparkatzeari, eta zebrabideak
eta semaforoak gaizki pasa-
tzeari, gidariak zentzuduna-
goak izango direlako
(garelako).

Agur (espero eta desio
dut) krisiari eta horrek daka-
rren langabezia handi eta
jasangaitzari, egoera ekono-
mikoa oso-oso piskanaka
hobetuko delako.

Agur portaera ekonomiko
zentzugabeei, sistema ekono-
mikoa hobeto diseinatu eta
arautuko dugulako. 

Agur gure arazo ekonomi-
ko larriari, hau da, ekoizkor-
tasunaren hazkunde oso
geldoari, egindako errefor-
mek horri konponbidea eman
diotelako (2008ko Ekonomia-
ko Nobel saria den Krugman-
ek esan zuen langile bat
ekoizteko gai dena ez dela
guztia, baina epe luzean ia
guztia dela, eta arrazoi osoa
du).

Beno, besterik ez ...
Ah, bai!!! Iraila arte.

Neure kabuz

Agur

Iñaki Erauskin

Jaiotzak
Xuban Casado Gonzalez,
ekainaren 4an.
Ametz Thomas Rodgers Pikabea,
ekainaren 1ean.
Maddi Fernandez Ituarte,
maiatzaren 30ean.

Heriotzak
Angel Estevez Rico, ekainaren 3an
73 urte zituela.

Adriana
Zorionak printzesa
Zazpi muxu gurasoen,
aitona-amonen eta
Begoñaren partetik

EGUNEKOAK: 09:00-22:00

Ostirala, 11
Urbistondo, San Frantzisko 1
Tel.: 943 366567
Larunbata, 12
Orue, Jaizkibel plaza 2
Tel.: 943 362652
Igandea, 13
Orue, Jaizkibel plaza 2
Tel.: 943 362652

Astelehena, 14
Orue, Jaizkibel plaza 2
Tel.: 943 362652
Asteartea, 15
De Miguel, Kale Nagusia 32
Tel.: 943 371151
Asteazkena, 16
Rodriguez, Kale Nagusia 42 atzea
Tel.: 943 361774
Osteguna, 17
Gil, Kale Nagusia 24
Tel.: 943 361529

Guardiak

Alaine
Zorionak eta 7 muxu
handi Iraia eta gurasoen
partetik.

Oharrak jartzeko:
txintxarri@txintxarri.info • www.txintxarri.iragarkilaburrak.com

www.txintxarri.info • Geltoki kalea 4 • Tel.: 943 366858

Nahia
Zorionak printzesa!
Festa ederra botako
dugu zure kontu.

Patricia
Zorionak! Hamahiru
besarkada handi Sandra,
Borja eta amaren parte-
tik.

Osasuna / Larrialdiak
Osasun Zentroa  . . .943 007960
DYA . . . . . . . . . . . . .943 464622
Gurutze Gorria  . . .943 363953
Udaltzainak  . . . . . . .943 362442
Ertzaintza  . . . . . . . .943 288888
SOS Deiak  . . . . . . .112

Udala
Erregistroa  . . . . . . . 943 376055
Euskarako Zerbitzua  943 376184
Kiroldegia  . . . . . . . . 943376182
Kulturetxea  . . . . . . . 943376181
Zerbitzu Sozialak  . . 943376179
KIUB  . . . . . . . . . . . . 943361605
Udal euskaltegia  . . . 943361621

Telefonoak

Olatz
Zorionak polita! Zazpi
muxu handi gurasoen
eta Haritzen partetik.

June
Zorionak eta 8 muxu
potolo gure etxeko
erreginarentzat.Maddi,
aita eta amaren partetik.

GAUEKOA: 22:00-09:00, Egunero
Chucla, Kardaberaz 48 Hernani,Tel.: 943 551793

Naiara
Gurasoen, familiaren
eta lagunen partetik
zorionak eta bi muxu
handi.

Aitor
Zorionak hi! Eta txoko-
latezko... zenbat muxu!
Lasaaai! Hainbesterako
ez duk eta!

Leire
Zorionak eta muxu
handi-handia aiton-
amonak, Iñigo eta ama-
txoren partetik.

Ixabel
Zorionak Ixabelita! Par-
keko lagun guztien par-
tetik.

Unai
Zorionak zure lehen
urtebetetzean, amatxo
eta aitatxoren partez.
Muxu potolo bat!

Idoia
Guraso, neba-arreba,
senarra, Libe eta lau
umeen partetik...
Zorionak!!!



Semblante Andaluz elkarteak
antolatutako XVIII. Rocioko
Erromeria igandean ospatuko
da Andatza plazan. 

Eguerdian, 11:30ak aldera,
bilduko dira talde guztiak
Arantzazuko Amaren parro-
kian. Honetan, Semblante
Rociero abesbatzaren eskutik,
meza rocieroa izango dute. 

Bukatutakoan, Ama Birji-
narekin erromeria egingo dute
Andatza plazaraino.

Talde gonbidatuak
Errenteriako C. Andaluz Alja-
rafe eta C. Concha Rociera,
Irungo Embrujo Andaluz,
Arrasateko Alegria de la Sierra
eta Andoaingo Asociación
Triana izan dira aurten herriko
taldeak, Semblante Andaluzek
gonbidatutako taldeak. 

Honela, Lasarte-Oriako
elkartearen eta herrira etorri-
tako elkarte hauen musika eta
dantzak beteko dute,

13:00etatik aurrera, Andatza
plazako oholtza eta 13:30ean,
ohorezko ardoa eskainiko da
guztientzat. •

albisteak

Herritarren kontratazioa
enplegu sustapen
programari esker

EUSKARA

Mintzodromoa Jalgiko terrazan
Aurreko zenbakian argitaratu genuen bezala, gaur 18:00etan
Mintzodromoa jarriko da martxan Lasarte-Oriara. 

Jalgi tabernako terrazan, sei mahai ezberdinetan, eguneroko
gaiak jorratu eta euskaraz solasean egiteko aukera egongo da.
Izan ere, jende kopuruaren arabera, taldeak antolatu eta 15
minuturo mahaiez aldatu beharko baitute parte hartzaileek.

Solaskide, euskaldun berri edo zaharra, edonor dago gonbi-
datua Mintzodromoan parte hartzera. Ez da izenik eman behar,
gaur 18:00etan, Jalgi tabernako terrazara hurbildu eta interes
handien sortzen dizun mahaian esertzea besterik ez da. • 

KIROLA

Lasarteoriatarrak hirugarren Euskadiko
Calva Txapelketan

Pasa den igandean, ekainaren 6an, Euskadiko Calva Txapelketa
ospatu zen Atsobakarreko parkean. Lasarte-Oria taldeaz gain, Biz-
kaiko 6 taldek eta Arabako bik hartu zuten parte norgehiagokan.

Lasarte-Oriako taldea, taldekako txapelketan, hirugarren
geratu zen calvari 299 aldiz jo eta gero. Lehenengo postua,
Charros de Vitoria taldearentzat izan zen 383 kolperekin, eta
bigarrena, 361 kolperekin Astrabuduako taldea izan zen. 

Bakarkako txapelketan, berriz, ez zen zorterik izan eta Lasarte-
Oriako kideak ez ziren sailkapeneko lehenengo postuetan sartu. 

BIYAK BAT

San Pedro jaietako jokoetan izena
emateko epea gaur amaitzen da

Urtero legez, Biyak Bat Erretiratuen elkarteak San Pedro jaietako
mahai eta mugimendu jokoetako txapelketak antolatu ditu. 

Musa, rabinoa, eskoba, pote, toka... ekainaren 15etik 24ra,
arratsaldeko 16:00etatik aurrera, jokatuko dira elkartean ber-
tan edo Isla plazan. Gainera, ekainaren 24an, 18:00etan,
merienda egongo da gimnasia, aerobik eta jokoetan parte
hartu dutenentzako.

Jokoetan izena eman nahi duen orok Biyak Bateko egoitzera
hurbildu behar du. Ez ahaztu, gaur baita azken eguna. •

ERAKUSKETA

Jose Manuel
Mongeren ikasleen
margo erakusketa
kulturetxean
Marrazki eta kolorea izan dira
nagusi, Manuel Lekuona kul-
tur etxean astean zehar egon
den Jose Manuel Mongeren
ikasleen erakusketan. 

Olio-pinturak, arkatzarekin
marraztutakoak, akuarelak...
teknika ezberdinak ikusi ahal
ziren.

Marrazki figuratiboa eta abstraktua ziren nagusi, paisairen
bat ere ikusgai zegoen.

Bosgarren aldia da Jose Manuel Mongeren ikasleen lanak
ikusteko aukera dagoena eta teknikaren garapena nabari da adi-
naren arabera. •

Lasarte-Oriako Udalak langa-
bezian dauden 14 pertsona
kontratatuko ditu. Ekimen hau
enpleguaren sustapen progra-
ma berri baten barruan koka-
tzen da eta SPEE-INEM eta
Europako Gizarte Funtsaren
laguntza du.

Orain dela gutxi eman
zuen argitara udalak, lanen
enpresa esleipendunei udale-
rrian erroldatuta eta langabe-
zian dauden pertsonak
kontratatzera behartzeko neu-
rria martxan jarri zuela. 

Beraz, hemendik aurrera
Udalak martxan jarriko dituen
dituen kontratu guztien ple-
guetan baldintza hau egongo
da.

Enpresek INEM eta Lanbi-
de bulegoetan perfila betetzen

duten pertsonen zerrenda
eskatu eta hauen artean hau-
taketa egin beharko dute.

Honekin udalak, enplegu
mailan eragiten ari den krisi
egoerari aurre egitea du hel-
buru.

Bi proiektuetarako langileak
Honela oraingoz, proiektu
baterako, eraikuntzarako bost
peoi, hiru pintore laguntzaile,
arotz laguntzaile bat, argiketa-
ri laguntzaile bat, errementari
laguntzaile bat eta iturgin
laguntzaile bat bilatuko dute
lau hilabetetarako jardunal-
diaren %85 bete dezaten.

Bestalde, minusbaliotasuna
duten bi administrari laguntzaile
beharko dira, sei hilabetetarako
jardunaldiaren %80a betetzeko.

Betebeharrak
Lan eskaintza www.redtraba-
ja.es webgunean publikatu
baino lehen, langabezian eta
SPEE-INEM bulegoan inskriba-
tuta egotea da baldintza nagu-
sietako bat. Izena-emate epea
ekainaren 15ean bukatzen da.

Hautatua izateko bi irizpi-
de hartuko dira kontuan. Alde
batetik, eskatzen den postura-
ko egokitzapena, eta bestetik,
gizarte eta enplegu parame-
troek ezarritako baremazioa. 

Era berean, Lasarte-Orian
erroldatutako pertsonek izan-
go dute lehentasuna.

Gainera, aurretik Udalak
sustatutako enplegu progra-
maren batean parte hartu
dutenek hautaketa prozesutik
kanpo geratuko dira. •

Gaztelekua eta Loidi-Barreneko frontoia eta padelaren bigarren fasea enplegu sustapenaren programan barne daude.

Aurten, Semblante Andaluz-ek Rocioko Erromeria Andatza plazan ospatuko du.

Rocioko erromeria igandean dator herrira

Igandean, goiz eta arratsaldez, egon ziren calva taldeak lehia bizian.

Marrazki figuratiboa zen nagusi.

Donostialdeko Eskola kirole-
ko taldekako tenis txapelketa-
ko finalak lehengo
larunbatean, ekainaren 5ean
jokatu ziren Donostiako Tenis
Elkarte Errealean.

Landaberri ikastola eta
Sasoeta-Zumaburu ikastetxe-
ko alebinetako hiru taldek
parte hartu zuten bertan eta
domina eta trofeo ugari ekarri
zituzten herrira.

Neskak txapeldun
Infantil mailan, aldiz, Landabe-
rriko nesken taldea, Paula Uli
eta Maialen Ormazabalek osa-
tutakoak, aurretik garaipena
lortu eta haien urrezko domina
hartzera joan behar izan zuten.

Honetaz gain, Landaberri-
ko Saioa Mendiluce eta Hai-
zea del Olmo bikoteak,
alebinen mailako finalean

garaipena lortu eta txapeldun
izan ziren.

Mutilei dagokionez, Saso-
eta-Zumaburu ikastolako ale-
binek, Iker Fernandinok, Jose
Daniel Pandok eta Luis Mari

Prietok bigarren postua esku-
ratu zuten.

Eta Eneko Martin, Iker
Hernandez eta Marcos San-
chez Landaberriko mutilen
taldea laugarren izan zen. •

kirola

06 txintxarri • 2010-06-11 • 870. zk.

Kiroletako agenda

Larunbata 12
17:15ean, ISU Leihoak-Ibaizabal
(Euskal Ligara igoera) Kiroldegian.

MOSSO MEMORIALA 1. FASEA

Ostirala 11
20:15ean, IOB H.K.-Ainhoa

Larunbata 12
10:15ean, ISU Leih.-Buenetxea
11:15ean, Izkiña-Naiban

Larunbata 12
17:00etan, LOKEko atletek
partehartze mugagabeko proba-
tetn parte hartuko dute,Anoe-
tako miniestadioan.

Igandea 13
10:50ean, Santos Uribek bete-
rano mailako Euskadiko txapel-
ketan parte hartuko du, 5 km.
martxa proban, Gasteizen.

Igandea 13
08:00etan,Ostadarreko ziklo-
turista taldeak Otzaurte, Zega-
mara egingo du irteera.

Larunbata 12
16:00etan, Intza 2-Gailurre-
rantz (Eskuz binaka, infantilak)
Zestoan.

SANTA ANA PALA TXAPELKETA

Astelehena 14
19:00etan, J. Begiristain eta M.
Begiristain-P.Castro eta Migueltxo
20:00etan, Juan Luis Yeregi eta
Martin Iparragirre-Xabier Otae-
gi eta Zigor Iriondo

Asteartea 15
19:00etan, Joserra eta IñakiLi-
zaso-Alvaro Reyes eta Roberto
Felipe
20:00etan, Jon Pagola eta
Jesus Ferreira-Edu Jauregi eta
Fran Ariztimuño

Asteazkena 16
19:00etan, Xabi Etxezarreta
eta Mikel Bardaji-Carlos Garcia
eta Mikel Arroyo
20:00etan, Javier Fraile eta
Gabriel Martinez-Goiko eta
Azkona

Osteguna 17
19:00etan, Iñigo Arluziaga eta
Imanol Bardaji-Xabier Garcia
eta Imanol Muxika
20:00etan, Jon Lizaso eta
Txema-Shanti eta Bernaitz

Kiroldegian, finalak
Larunbata 12

16:00etan, O.Cañedo J. Serrano
(Kontsolazioko finala)
16:00etan, I. Cañedo-K.Calvo
(3. eta 4. postua)
17:00etan, A.Erkizia-A.Udabe
(Finala)

Larunbata 12
16:00etan, Buruntzaldea Igeri-
keta taldeko gaztetxoek Parte-
hartze Ligako 6. jardunaldian
parte hartuko dute,Andoainen.

Igandea 13
16:00etan, Buruntzaldea Igeri-
keta taldeko gaztetxoek Harri
Garmendia IV. Sarian parte har-
tuko dute, Donostian.

❚ IGERIKETA ❚

❚ SQUASHA ❚

❚ PALA ❚

❚ PILOTA ❚

❚ TXIRRINDULARITZA ❚

❚ ATLETISMOA ❚

❚ ARETO-FUTBOLA ❚

Ostadarreko futbol taldeek
helburua lortu zuten

Ostadar K.F.-ko bi taldek, ema-
kumeen seniorrak eta I. kade-
teak, jardunaldi erabakiorra
zuten larunbatean. Bi taldeek,
ongi erabaki zituzten partidak
eta erronka gainditu zuten.

Larunbata arratsaldean,
Tolosako Usabal kiroldegian,
Ostadarreko emakumeek

kopa zuten jokoan eta ez
zuten huts egin.

Koldo Ruiz eta Ibai Etxai-
deren taldea indartsu atera
zen zelaira. Hasieratik, Laz-
kao taldea baino hobea izan
zen eta horren erakusle atse-
denaldiko emaitza izan zen, 4
eta 0 irabazten baitzuen.

Bigarren zatian ere, nagusi
izan zen eta beste hiru gol
sartu zituzten. Beraz, neska
kadeteen taldearen antzera,
kopa Lasarte-Oriara ekarri
zuten.

Garaipena eta igoera
Bestalde, Michelingo Kirol
gunean, giro ederra egon zen
larunbatean. Kadeteek sailka-
peneko 3. postua eta igoera
jokatzen zuten Oiartzunen
aurka. 

Oiartzunen husna berdin-
du ostean, garaipena behar
zuten Unai Olaizola eta Xen-
kiren mutilek. 

Ongi eta serio jokatu
zuten Ostadarreko mutilek eta
2 eta 0 garaitu zituzten oiar-
tzuarrak. Eta era honetara,
igoera eskuratu zuten. •

Hiru urte igaro dira, baina azkenean, Ostadarreko emakumeek kopa ekarri zuten Lasarte-Oriara. Arg.: Ostadar K.F.

Lasarte-Oriako gaztetxoak Xabier Gonzalez eta Amaia Horrillo entrenatzaileekin.

Landaberri ikastolako nesken 
tenis taldeak txapeldun

Kadeteek ederki jokatu zuten eta ordainetan, garaipena eta igoera lortu zituzten.

Emakumeek kopa lortu zuten; kadeteek, berriz, igoera

Arg.: Xabier Gonzalez
Urdaiazpikoak, afaria eta etapa zozketako sariak banatu zituen Ostadarrek.

Giroko Porrako sariak banatu ziren
Ostadar Kirol Fundazioak Giroko Porrako saridunetako batzuk
bildu ziren ostiral arratsaldean, ekainaren 4an, Ainhoa Taber-
nan, hau izan baita puntu gehien egin dituen tabernak. Earra
Mandukiaren bi boletok lehen eta bigarrengo saria eskuratu
zuten. Besteetan bezala, tabernari bi pertsonentzako afaria,
etapa zozketako sariak eta urdaiazpikoak banatu zituzten Osta-
darrekoek. •



Zabaletako jaietako zozketa
Zabaleta Auzolan elkarteak
jaietan Goiegi jatetxean zozke-
tatzen zuen 4 pertsonentzako
afaria 4779 zenbakiari egokitu
zaio. Zenbakia duen pertsonak
auzoko elkarteko kideekin
harremanetan jartzea besterik
ez du. Gainera, Zabaleta
Auzolan elkarteak eskerrak
eman nahi dizkiete auzoko
jaietan parte hartu eta lagundu
duten guztiei ( borondatez lan
eginez, diruz, antolatzen...).

Sorgin Jaietako materiala
Sorgin jaietako materiala sal-
gai, asteartero, ostegunero
larunbatero Okendo parean,
Geltoki kalean. Zapiak dago-
eneko salgai daude. 

Gasolina merkeago
Aterpeako txartelarekin
Aterpeak, Lasarte-Oriako Mer-
katarien elkarteak kanpaina
berri jarri zuen martxan astear-
tean. Hoentan, Oriako Allerru
gasolindegian despositua bete
eta Aterpeako txartelarekin
ordaintzen duten herritarrek,
%2ko beherapena izango dute
haien ordainketan.

Sorgin Dantzaren entsaioak
Urtero bezala, Ttakunek San
Pedro jaietan antolatzen duen
Sorgin Dantzan parte hartzerko
entseguak antolatu dira ekaina-
ren 8an hasita, astearte eta
ostegunetan 20:00etan  Landa-
berri Garaikoetxeako aterpean.

Calatayud-eko Harrizko
monastegira txangoa
Maria Auxiliadora elkarteko
kideek ekainaren 20ean txan-
goa antolatu dute Calatayud-
eko Harrizko monastegira
txangoa. Autobusa Txartel
hoteletik aterako da goizeko
7:00etan. Prezioa 30 euro dira
eta monastegirako sarrera ez

dago barne. Informazio gehia-
go edo izena emateko, 943
363 675 edo 943 360 042
zenbakietara deitu 21:00etatik
22:00etara.

Udaltzainek jasotakoak
Udaltzainen bulegoak herriko
bizilagunei jakinarazten die
ondoko gauza hauek dauzka-
tela jasota, diru-zorroa, urrez-
ko katea, zilarrezko
zintzilikarioa, belarritako bel-
tza eta doratua, betaurreko gra-
duatuak, erloju digitala,
urrezko aliantza, Jose Luis gra-
baketarekin eta bi baloi.

Hauen jabeak direla egiaz-
tatzen duten herritarrek, hila-
beteko epean jaso behar
dituzte. Horrela izan ezean,
legeak ezarritako norakoa
emango diete.

Horietakoren bat ikuskatze-
ko interesaturik dauden pertso-
na guztiei arren eskatzen zaie
Udaltzainen Bulegora hurbil
daitezela, 09:00etatik
13:00etara.

Udal Igerilekua itxia
Igeri txapelketa dela eta Udal
igerilekua datorren larunbatean
ekainaren 19ean, 13:00arte
itxita egongo da erabiltzaileen-
tzako. Andoain, Usurbil edo
Urnietako udaletako instala-
kuntzak erabili daitezke.

Udako ikastaroetan izena
ematea
Kirol Zerbitzuak jakin arazten
du, heldu, zein umeentzako
udako ikastaroetan izena ema-
teko epea ekainaren 7an ireki
zela. Informazio gehiago esku-
ratzeko edo izena emateko bi
aukera daude, kiroldegiko
bulegora hurbildu, goizeko
10:00ak eta 12:30ak artean
edo 17:00etatik 19:00etara,
arratsaldez; edo 943 376 182
zenbakira deitu.

agenda

Egunero
Erakusketa
MUNDU BAT, MILAKA AURPEGI,
Aitzol Etxegoienen argazki
erakusketa. Jalgi kafe-antzo-
kian, egun osoan zehar.

Erakusketa
JOSE MANUEL MONGEren ikas-
leen margoak. Manuel Lekuo-
na kulturetxean, 18:00etatik
21:00etara.

Ostirala, 11
Kontzertua
LASAROSE taldea, Funky Folk
estiloa jorratzen du Bartzelo-
natik etorritako taldeak. Jalgi
kafe-antzokian, 23:00etan.

Igandea, 13
Erromeria
XVIII. ROCIOKO ERROMERIA

ospatuko du Semblante Anda-
luz elkarteak. Andatza plaza,
egun osoan.

Asteartea, 15
Kontzertua
MUSIKA ESKOLAKO IKASLEAK ema-
naldia eskainiko dute. Manuel
Lekuona kulturetxean,
19:00etan.

Osteguna, 17
Kontzertua
MUSIKA ESKOLAKO IKASLEAK ikas-
turte amaierako emanaldia
eskainiko dute. Manuel
Lekuona kulturetxean,
19:00etan.

Ostirala, 18
Erakusketa
LASARTE-ORIAKO ETXE ZAHARREN

MAKETEN ERAKUSKETA Patxi Altu-
na Iruretagoienaren eskutik .
Erakusketa ikusgai egingo da
hilaren amaiera arte. Manuel
Lekuona kulturetxean, erakus-
keten aretoan 18:00etatik
21:00etara.

Ipuin-kontalaria
IPUIN MUSIKALA eskainiko du
Pasaia Musikal taldeak,
Pasaiako musika eskolak. Kul-
turetxean, 20:00etan.

Ostirala, 25
Dantza
ERKETZ DANTZA TALDEAren
emanaldia herriko jaien
barruan kokatzen dena.
Manuel Lekuona kulture-
txean, 22:00etan.

Kontzertua
OREINDIK (Funk, rock) eta LAU-
ROBA (Pop rock) taldeen ema-
naldia. Jalgi kafe-antzokian,
23:00etan.

ALKOHOLIKO ANONIMOEN 75. URTEURRENA ospatzeko ekital-
dian hainbat taldek hartuko dute parte: Alboka abesbatza,
Zero Zette akordeoi taldea, Andoni Egaña bertsolaria,
antzerkia... Manuel Lekuona kulturetxean, 17:30ean.

LARUNBATEAN, HILAREN 12AN

KULTURETXEAN 17:30EAN

Herriko taldeek hartuko dute parte
Alkoholiko Anonimoen urteurrenean

2010eko Sorgin jaiak berri-
kuntzez beterik datoz. Hauen
artean, eta egitarauari dago-
kionez jaiei hasiera emateko,
herri guztia kalejira koloretsu
eta alai batean murgilduko da.

Astelehenean, umeek
lekukoa hartuko dute: Porrotx
eta Mari Motots, bazkaria,
jokoak eta danborrada.

Dantza egiteko parada,
igande arratsaldean egongo
diren erromerietan izango
dugu. Sabela ere beteko
dugu, zikiro, kuadrila arteko
bazkari, oilasko erre eta
entsalada txapelketarekin.

Kirolariek ere, Sorgin
gunetik Zabaletarainoko

bideari heldu beharko diote,
ondoren goitibeheran jeisteko.

Astearte arratsaldean, ber-
tsolariek kafe goxoa hartzeko
gonbita luzatzen dizuete.

Gauean musika ez da fal-
tako: Danba, Emon, 3 gabe 2,
Laiotz, Karaokea, Sorkun,
Djak, bertsio gaua...

Aurreko urteetan bezala,
Euskal Herriko txoko ezberdi-
netatik gonbidatuak izango
ditugu: Gabiri, Lizarra... Eta
azkenik, urterokoak bilakatu
diren Oriako jetsiera, lokal
poteoa...

Guzti hau ez litzateke
posible izango herritarren
partehartzerik gabe. Zuek
baitzarete jaien protagonista.
Mila esker!

Egitarau duin bat aurrera
ateratzeko baldintza duinak
behar izaten dira. Betiko

gunea erabiltzeko aukerarik
izango ez genuela jakinik,
azarotik gabiltza Udalarekin
harremanetan. Gaurko egu-
nez, gune duin baten faltan
aurkitzen garela azpimarratu
nahi dugu: hauts, harri txin-
txar, malda eta arriskuz bete-
riko toki apartatu batean
isolatu nahi izan gaituzte.

Herritik herriarentzat egini-
ko jaiak izaki, egitaraua herri-
ko erdigunean eta baldintza
duinetan aurrera eramateko
eskubidea dugulakoan gaude.

Lasarte-Orian, egunen
batean, guztiok eta guztion-
tzat eginak izango diren jai
herrikoi eta partehartzaileak
lortuko ditugula argi dugu.
Pausuz pausu, ametsak egi
bihurtuz.

Sorgin Jaiak Jai Batzordea

Eskutitzak
Oztopo guztien gainetik,
herria sorgintzera goaz!

Argazkian, Sorgin Jaien gunean dagoen malda ikus daiteke.

Autoaren azpian ikusten den zuloa eta putzua gunearen erdi-erdian dago.



TXINTXARRI

Frontoi berriaren ondoan,
padel pista bat eraikitzea
erabaki zuen Udalak.

Lanak oraindik ez dira hasi,
baina aurreikuspen guztien ara-
bera, abuztuan lasarteoriatarrak
kirol honetaz, herrian bertan
disfrutatzeko aukera izango
dugu. Gainera, LOKEk padel
pista berria aprobetxatuz, atal
berria sortu du, padela. Elisabe-
te Lorenzo Bordarekin bildu
gara kirol honetaz gehiago jaki-
teko, eta nola ez, pista berriari
buruz.

Hasteko, zer da padela?
Momentu hauetan gorakadan
dagoen kirola dugu. Tenisaren
antzekoa, baina ezberdintasu-
narekin, adibidez, paletan.
Padelean erabiltzen direnak
ez dute kordarik eta txikiago-
ak dira. 

Pistaren dimentsioak ere
ezberdinak dira. Tenisean beza-
la, padelean ere, erdiko sarea
mantentzen da. Belar artifizialez
egindako pista da, eta ingurue-
tan paretak dituenak. Izan ere,
padelean garrantzitsuena erre-
boteak dira, tenisarekin duen
ezberdintasun nagusia izanik. 

Puntuak tenisean bezala
kontatzen dira, beraz, ez
dauka misterio handirik. 

Banaka, bikoteka...
Padel partidu batean beti lau

pertsonek jokatzen dute, biko-
teka jolasten da.

Egia da orain, hegoaldean
pista estuago batzuk egiten
hasi direla, banakako partidak
jokatzeko, baina badirudi ez
duela arrakasta handirik izan.

Lasarteoriatar asko dago
padela praktikatzen?
Zenbaki zehatzik ez dakit. Ni
Ondarretan ibiltzen naiz, eta
badakit han bost lasarteoriatar
dabiltzala. Baina ezagutzen dut,
Tolosara edota Donostiako pis-
tetara joaten diren beste batzuk. 

Momentu honetan, pista
kopuruetan motz gaude, baina
suposatzen dut denborarekin
gehiago egingo dituztela.

Herriko padel pista berria
zuek eskatutako zerbait da?
Ez. Guk ez genuen ezer eska-
tu. Argitalpen baten bidez,
jakin genuen padel pistaren
eraikuntzaz. Sorpresa izan da
guztiz. Guk ez dugu inolako
presiorik egin LOKEtik edo
partikularki. 

Nik uste, etorkizunera
begira hartu dutela erabakia
Udaletik, kirol honen prakti-
kak egunetik egunera jende
gehiago biltzen du, eta eska-
riari aurre hartu nahi izan
diote.

Hasieran uste genuen pista
bat baino gehiago eraikiko
zutela, baina azkenean baka-
rra izango dugu.

LOKEk atal berria aterako du,
padela, nori zuzendua?
Jada sortua dago padel sek-
zioa eta ni jarrri naute honen
buru. 

Adin guztientzat izango
da. Jende helduarentzat eta
gazteentzat zuzenduta egon-
go da. Kirol hau 5-6 urtetik
aurrera, praktikatu dezakete
haurrek. 

Momentuz, helduen talde
bat eta gazteen beste bat pen-
tsatuta dago, eta gero maila-
ren araberakoak. Askotan
adina ez baita garrantzitsue-
na, baizik eta kirol horretan
duzun maila. 

Komentatu duzu txikitatik
praktikatu daitekeen kirola
dela...
Adibidez nire biloben kasuan,
batek hamar urte ditu eta bes-
teak bost. Askotan eramaten
ditut padel pistara. 

Kirol honek abantailak ditu
umeek praktikatu ahal izate-
ko. Batetik, pala txikiagoa,
arinagoa eta maneiagarriago
da beraientzat. Horregatik,
hasieratik maneiatu ahalko
dute.Bestetik, zelaia txikiagoa
izanik, sarea hurbilago dute.
Tenisean distantziak handia-
goak dira, esate baterako, eta
hastapenetan saretik hurbil
jartzen ditugu pilota beste
zelaira pasatzeko indar nahi-
koa izan dezaten.

Ikastaroak antolatuko dira?
Astean zehar ordu batzuk

zehaztuko dira klase partiku-
larrak emateko. Tenisaren pis-
tarekin gertatzen den bezala,
eskola-ikasleei ere emango
diegula uste dugu.

Apuntatzen den jendearen
arabera, eta daraman garape-
naren arabera antolatuko dira. 

Hala ere, nik uste, pista
bakar batekin motz geratuko
garela herrian.

Noiz hasiko dira kurtsoak?
Aste honetan, pista ikustera
joan gara eta nahiko berde
ikusi dugu obra. 

Hala ere, aurreikuspenen
arabera, abuzturako amaituta
behar du. Hori behintzat izan
zen esan zitzaigun data. Nik
uste nuen krisiarekin gauza
geldiaraziko zela, baina Uda-
letik azaldu digutenez abuz-
tuan prest egongo da. Hau da,
denboraldi hasierarako prest
egongo dela esan digute.

Eta txapelketak egongo dira?
Txapelketen gaia aurrerago
begiratu beharreko kontua
izango da. Baina ez dago ara-
zorik. 

Padelaren abantaila da
jende asko hasi dela praktika-
tzen, eta beraz, urtean zehar
txapelketa ugari antolatzen
direla. Tenisarekin konparatu-
ta txapelketa gehiago daude.

Padel pista itxia da, beraz,
urte osoan zehar praktikatu
dezakegu, eta kirol oso sozia-
la da. Jendea padelaren ingu-
ruan bizi da. Hau da, orain

enpresa askok euren artean
padel torneoak jokatzen
dituzte.

Gorantz doan kirola iza-
nik, oso bestelakoak diren
enpresak ere txapelketa ugari
diruz laguntzen hasi dira.

Federazio mailari dagokio-
nez ere, gipuzkoako, euskadi-
ko eta estatuko federazioak
daude. Beraz, torneoak ez
dira faltako, horretaz ziur
gaude.

Momentuz non zabiltzate?
Inon ez. Padel departamentua
sortu berria da, beraz,
momentuz jende bilaketan
gaude. 

Dena ondo prestatuta edu-
kitzea dugu helburu padel
pista martxan jartzen denera-
ko.

Eta apuntatzeko?
Niri zuzenean deitzea
687632737 telefono zenbaki-
ra. Behar duten informazio
guztia emango diet. 

Jendea animatzen den hei-
nean, hasi ahalko gara taldeak
antolatzen. 

Jendea animatuko zenuke
beraz probatzera?
Noski. Gainera, bikoteka
jolasten denez probatzen has-
teko, agian, errazago izan dai-
teke, lagun batekin
zatozelako.

Oso kirol soziala eta jende
tipo guztientzako egina da
padela. •

elkarrizketa

“Padel pistaren lanak abuzturako
amaituta egotea aurreikusita dago”

Eli Lorenzo izango da LOKEk sortutako padel sail berriaren burua, eta kirol
honetako entrenatzailea.

Belar artifizialez estaliko da. Eta paretak ezarriko dira, hau baita kirol honen berezitasun nagusia, pareteko erreboteak.

Eli Lorenzo / LOKEko Padel saileko burua eta entrenatzailea


